
З  1  ліпеня  ўступае  ў  сілу
пагадненне  аб  спрашчэнні
візавага  рэжыму  паміж
Беларуссю і ЕС

Фота з архіва
Сёння ўступаюць у сілу пагадненне аб спрашчэнні выдачы віз і
пагадненне аб рэадмісіі паміж Беларуссю і Еўрапейскім саюзам,
паведамляе БЕЛТА.

Пагадненне  аб  спрашчэнні  візавага  рэжыму  аблягчае  для
беларускіх грамадзян атрыманне кароткатэрміновых віз для ўезду
ў Еўрапейскі саюз, паколькі візавы збор зніжаецца да 35 еўра і
адмяняецца  для  пэўных  катэгорый  падарожнікаў.  Акрамя  таго,
зніжаюцца максімальны памер збору за абслугоўванне (спаганяемы
візавымі  цэнтрамі)  і  тэрмін,  за  які  консульствы  прымаюць
рашэнні  па  заяве  аб  выдачы  візы.  Некалькі  катэгорый
падарожнікаў  змогуць  атрымліваць  шматразовыя  візы  з
павелічэннем тэрміну дзеяння (да пяці гадоў). Пры гэтым ім
давядзецца  прадстаўляць  менш  дакументаў,  якія  пацвярджаюць
мэту паездкі.

Пагадненне  аб  рэадмісіі  прадугледжвае,  што  Беларусь  і
Еўрапейскі саюз павінны будуць ажыццяўляць прыём назад на сваю
тэрыторыю ўласных грамадзян, грамадзян трэціх дзяржаў і асоб
без  грамадзянства,  якія  не  адпавядаюць  або  перасталі
адпавядаць крытэрыям легальнасці на тэрыторыях адзін аднаго. У
дакуменце  замацавана  прадастаўленне  Беларусі  двухгадовага
пераходнага перыяду адносна рэадмісіі грамадзян трэціх краін.
У сумеснай дэкларацыі да пагаднення змешчана абавязацельства
Еўрасаюза аб аказанні краіне тэхнічнай і фінансавай падтрымкі
ў гэтай галіне.

https://gomelisp.gov.by/be/z-1-lipenya-stupae-silu-pagadnenne-ab-sprashchenni-vizavaga-rezhymu-pamizh-belarussju-i-es/
https://gomelisp.gov.by/be/z-1-lipenya-stupae-silu-pagadnenne-ab-sprashchenni-vizavaga-rezhymu-pamizh-belarussju-i-es/
https://gomelisp.gov.by/be/z-1-lipenya-stupae-silu-pagadnenne-ab-sprashchenni-vizavaga-rezhymu-pamizh-belarussju-i-es/
https://gomelisp.gov.by/be/z-1-lipenya-stupae-silu-pagadnenne-ab-sprashchenni-vizavaga-rezhymu-pamizh-belarussju-i-es/


Пагадненні аб спрашчэнні выдачы віз і аб рэадмісіі асоб, якія
знаходзяцца без дазволу, Беларусь і Еўрапейскі саюз падпісалі
8  студзеня  ў  Бруселі.  Дакументы  затым  былі  ратыфікаваны
Нацыянальным  сходам  Беларусі  і  адобраны  Еўрапейскім
парламентам.

Уступленне ў сілу пагаднення аб спрашчэнні выдачы віз будзе
садзейнічаць  аблягчэнню  паездак  грамадзян,  развіццю
міжнародных,  у  тым  ліку  турыстычных,  кантактаў,  а  таксама
ўмацаванню атмасферы даверу і ўзаемаразумення паміж народамі.

БЕЛТА


